
Այսօր պաշտոնապես նշվում է Շինարարի օրը, ինչի առթիվ ցանկանում եմ ջերմորեն շնորհավորել շինարարության ոլորտի բոլոր մասնակիցներին՝ կարևորելով շինարարի առաքելությունը երկրի տնտեսության զարգացման և առաջընթացի գործում։
Շնորհիվ ձեզ՝ հարգելի շինարարներ, կառուցվում և շահագործման են հանձնվում բնակելի, հասարակական, արտադրական, տրանսպորտային, հիդրոտեխնիկական, պաշտպանական, սոցիալական նշանակության բազմաթիվ կառույցներ: Իրականացվում են մեծածավալ ճանապարհաշինական աշխատանքներ:
Սիրելի՛ շինարարներ, ձեր շնորհակալ աշխատանքի շնորհիվ բարձրացվում է մարդկանց բարեկեցությունը, զարգանում է տնտեսությունը, ապահովվում է անվտանգությունը։
Ուստի, մաղթում եմ հայ շինարարին առողջություն, անկոտրում ոգով նոր ծրագրերի իրականացում և բեղմնավոր աշխատանք։

